Jems 1:1 i Jems 1:3

Jems
anén kapya
Ab0 moy

Jems ma Yisu anéy yar molok. Yani hato
hadénavomald Islael takatu ba évhavir Yisuba émo
pik luvuluvu. Yani lahaviy inin évhaviry imbitak
16klokwar) ba hadon théld ek neyabir) i esak maléla
takatu ba enar. Ma hik thé nena évhaviyy anoy
ma anéy ku hék haviry). Ma hanar nena mir onary
abOma esak avOmal6 vi ami. Ma hadoy i nena mek
ma ndm loklokwar) anoy.

Hato kapya énték hadéy 50 mena 61 AD la. Ma
62 AD ma ik yani vono.

Jems anéy lamavi

1*Ya Jems, WapOmbéy lo Any6 Béy Yisu Kilisi
inin) any0 ku. Yahato kapya énték hi ek avomald
Islael 6doy laumin ba lahavuju takatu ba ésov
mayaliv ba i ém0 luvuluvu anén pik béy énték
16kth6. Waklévoy mavi!

Malain havatho 6évhavin lon

2 *Aiyar théld, malain) lomaloma hapom molo,
én ma lemimimbi nena ném takéy ma noém
leyinmavi iyom.

3*M616 oyala nena malair takéy hasdm molénim
0évhavin) ba hadum ek numir) 16klokwar).

* 1:1: Mat 13:55; Ap 15:13; Gal 1:19; 1Pi 1:1  © 1:2: Lom 5:3-5
* 1:3:1Pi 17

4 Ma numiy l6klokwar) endeba ku éy injik anorn
ba numbitak étdm né talay ba nundum némkama
sapén théthon iyom ek némla yar) mir) énjék ami.

5 *Mo616 te hév yak hathak auk, én ma eter
Wapdmbéy ma tem ném. Yani hathak habi
anén wapom sam hadéy avomald 10kthd ma miry

hatatale 1 ami. A . _
6 Yani atu ba haterj ma némimbir) iyom ma mir

anén auk mayaliv ami. Any6 auk mayaliv ma
hatom ngwék budum ba lovak hayuv hi ba halém.
7 Anyd anépy aép mirn laimbi nena tem enja
nodmlate él1ém anén Anyo Bén anény ami.
8Yani ma any6 auk ju ba hadum némkama sapér
mayaliv.

Névalumiloknévalu béy

9 Aiyan) mena livoy la atu ba athén mi hathak
ndmkama pik ma émo 10k lamavi. WapOombén hayé
thélo hatdm né 16k athéy bén.

10*Ma né 16k athéy béy hathak ndmkama pik ma
némo 16k leninmavi. Wapdmbéy hayé théld hatom
1é athéy mi ba tem néném yak étdm kamur) anéry
vuak hév yak.

11 Wak hapup ba habi 16klokwary ba habok ka-
muy) ba inir) vuak 16k 1é1éyar) mavi hakapok. Ma
aéy iyom 1€ 10k valu béy idum ininy) ku denar ba
ema ma inir) ndmkama tem egelelor).

Wapo6mbén min halok anyo len ek nindum kam-
bom ami

12 Né takatu ba imin l6klokwar) hathak malair

ma Wapbmbény 1ék lamavi hathak i. Thélod lovak

* 1:5:5nd 2:3-6 T 1:10: Ais 40:6-7

ba tem nejalokmala atu ba némo étdom wak nd6mbén
intu sapén étom iniy vuli. Wap6mbén bok habutiy
abo ek ném éndén né takatu ba leyinhavir yani.

13 Kambomlate min hatdom énddk Wapdmbén la
ek indum kambom ami. Ma yani mir hal6k
anyolala ek indum kambom ami. Ba intu ndmlate
haldk lem ek undum kambom ma mir onar nena,
“WapOmbéy halok yaler) ami.”

14 Mi. Alal6anin thethanak ma hatém etak alim
halbk 16m ek nébov alim esak ba hakok alal6 leyin

ek nandum kambom.
15 Ma thethanak éy halumbak bérn ba anény anody

ma kambom. Ma kambom én anén palumbak
16kthd ma nama.

16 Yenarn aiyay l6kma anoén, noyabin am ek
anyola mir esau molod ami.

17Wap06m 16k n6m mavi andy sapén ma halok ba
halém anéy ler). Kamik Béy atu ba hapesar deda
ler) sapéy hév wapdm mavi takén. Wak lo bolovorn
inin) deda hathak habitak yanda yanda, ma dontom
Wap0Ombéy da hamo aéy iyom hatom wak ndmbér
intu sapén.

18 *Yani anén lahavin ba intu alald abitak anén
nali hathak ab0 avanéy. Hadum aéy ek alald
nambitak étdm anéy ndm moy andy ek ndmkama vi
atu ba hapesar haviy.

Nodano ba nosopa

19 Yenar) aiyar) 10kma andy, mo6l6 nodano kato.
Anyodla hanay némla ma némé tiniy) ba nodano
bbnby ma miy lemimmaniyy ba nonarn viyay
kethery ami.

*
1:18: Jon 1:13

20 *AyOmald inin leninmaniny mirn hatdém eto
avomald ba nimbitak théthén étom Wapdmbéy
anéy lahavin ami.

21 *Aéy ba notak ndm 1dngdloy 16k kambom
ndmbéy én. Ma ndmo yad ba nobalory Wapdmbér
anén abd atu ba havatho halék molo lor). Abo éy
ma hatdm ném mol6 bulubir.

22*Ma mo616 nodano abo én ba nundum anéy ku
imbir). Olano oyar, éy ma hatém osau amda.

23 Anyola te halan6 Wapdmbér anérn ab6 ba miy
hasopa ami ma hatdom 6patu ba hayé thohavloma
haldk liyali.

24 Ma hatak liyali ba hi ma kether oyarny ma
lapalin) nena yanida ma aisé.

25*Ma dontom 6patu ba hatitiry balabur mabur
ép ma miy lapalin ami ma indum étom atu ba
hanar), éy ma Wapdmbény tem ném mek ek anéry
ku sapéyn. Balabury mabur én hév alalé vé hék
kambom anér 16klokwar.

26 *Anyola hanan nena hasopa Wapdmbén ma
doytom mirn hayabin abolék ami, ény ma hasau
yanida ba ndmkama sapéy atu ba hadum ek esopa
WapOmbéy ma ném oyar).

27 Lemhavirn) osopa Kamik Wap6mbéy ek énjé
molo étdm ndm mabuy théthé mavi, éy ma nun-
dum aénték. Noyabin avOmena bilak 16k avi top
esak iniry) malair). Ma noyabir amda ek pik malim
miy esak mol6 ami.

* 1:20: Sav 7:9 * 1:21: Kol 3:8; 1Pi 2:1 * 1:22: Mat 7:26; Lom
2:13 ¥ 1:25:Lom8:2;Jem2:12  © 1:26: Sng 141:3

2

Noyabin avomal6 sapén esak auk dontom

1 *Yenar aiyar thélo, alald aévhaviyy alaldanir
Any0 Bép Yisu Kilisi, yani ma deda l6kmangin
andn. Ba intu noyabin avOmald sapén esak auk
doytom ma mir noném né 10k athéy béy lin ma
nosale né 16k athén mi thé ami.

2 0dap6. Anyola halém hév yer) havin) mo6l16 ba
hik kwév mabuy anéy 16k mote gol. Ma anyo0 siv
16k némkama mabd habitak hayé havin.

3Enma mold 6év athén bénhadén anyd 16k kwév
mabur ba onar, “Olém 6md lon) mavi énték” Ma
onarn hadéy anyo siv nena, “Umir lor intu” mena
“Ond6k 6md bin”

4M0616 udum aén ma hatém ovak avomald vose
hi 6d6y ju ba udum abd lokbar hathak i.

5 *Yenar aiyan l6kma andny, nodand Kkato.
AvOmal0 takatu ba avOomal6 pik éyé nena né siv
ma WapOmbén bok hatak i yov ek nimbitak né
16kmangin hathak inir évhaviry) ba tem ném athérp
bén éndéy i ek némo anéy lory 16klinyak étOm bok
habutiy abd ek ném éndéy 1)é takatu ba leyinhavir
yani. Aéy e?

6 Ma dontom 0polik ek né siv. Ma opalé hathak
hévmalair) hadéy molé ba havov molo hilor idum
ab0? Né siv e? Mi, né valu béy iyom.

7 Ma théld épy iyom intu enary abdma hathak
unim alay) Kilisi ba ibulin) anéy athén mavi.

* 2:1: Ap10:34;Jem 2:9 T 2:5: 1Ko 1:26-28

8 *Ma alaldaniny kiy Wapdmbéy anéy abd bal-
abuy te hanary hék anéy kapya nena, “Lemimbir
avOmald étOm atu balemhaviy oda”. Udum aépma
mavi.

9*Ma dontom 6év 1é 16k athén béy lin ma dpdlik
hathak né athéy mi, éy ma udum kambom ba bal-
abury hik tho nena mél6 ma né 6mo abd balabuy

u.

10 *Ma 6patu ba hayabin balaburn sapén ma
doytom hév yak hathak bute, &y ma habuliny abd
balabur 16kthé.

11*Qpatu ba hanar nena, “Mir undum sek imbir
anyo yar yanavi ami” 10k hanar havin nena “Miy
nungwik anyd von6 ami.” Ba intu mir hudum sek
havin any0 yar yanavi ami ma dontom huik anyo
vOno, &y ma homo abo balabuy lu.

12 *Aépy ba maléla takatu ba udum lo onan ma
lemimimbi nena Wapdmbéy tem indum abé esak
balabur) takatu ba hév alal6é vé hék kambom anér
16klokwar).

13*Ma min hoév kap6ldom ek avomald vi ami, én
ma waklavon nindum abé ma Wapdmbéy tem mir
ném kapd ek o ami. Ma dontom h6év kapolom ek
avOmald vi, én ma tem WapOmbén ném kapo6 ba
ném molod vé énjék lony nindum abo.

Evhavin anéy ku mi, én ma nama

14 Yenar aiyay thélo, any6 te hanan nena yani

ma anyd hévhavi) ma doytom miry hadum mavi

* 2:8: Mat 19:19; Gal 5:14  © 2:9: Lo 1:17 2:10: Wkp
19:37; Nam 20:7-12,24; Mat 5:19 * 2:11: Kis 20:13-14; Lom 13:9
* 2:12: Gal 6:2; Jem 1:25; 1Pi 2:16 * 2:13: Mat 5:7; 18:32-35

ami, &y ma mavi e? Mi. Evhavin anéy aéy tem ném
yani bulubir e? Mi.

15 *Ajyar te mena livoy late ndm 16k s6p mi ba
hév i sékéya.

16 Ma mo16 te hanary hadéy yani nena, “Nu 16k
lemmavi, upuk sép 10k noyngwar ndom.” Ma dontom
mirn hoév yani sa ami, én ma mavi aisé?

17Ma aép iyom ma évhavir) atu ba hék wavo ma
ku mi, én ma yama.

18 *Ma dontom any0 late hanar nena, “Avomald
viidum ku ma vi évhaviy iyom, ma luvi ma hatom.”
Ma dontom yahanar nena, “Ya mir hatom yargé
évhavi) atu ba ku mi ami. Ba intu tem yangik
yenar) yahévhavir) tho esak yenarn ku.”

19 M616 6évhavir) nena WapOmbér dontom iyom
hamo ba intu osoy nena unim 6évhavir) ma anér
ku mi ma hatdom e? Auk ény ma auk mavi, ma
doytom mir) osor nena auk éy intu mavi ek o ami.
Mi, ngok eyala auk éy havin, ma dontom théld
ma WapOmbén anéy né kambom ba intu éko ba
elowalir).

20 Mo616 né auk thoéndthdy, lemimhavin noyala
nena évhaviny atu ba hék wavo ma anéy ku mi, éy
ma ndm oyar e?

21 *Lemimimbi alaldaniy bumald Ablaham.
Yani b6k hév nakaduy Aisak hatom da hay6 hék
lon) ébdk da. Yani hadum ku éy ba intu Wapombér
hanar nena yani ma any6 théthor, aéy e?

22*Intu ény, Ablaham anén hévhavir 16k anén ku
idum ku havin i. Ma anéy ku hadum ba anéy

* 2:15:1Jon3:17 T 2:18:Gal5:6 - 2:21: Stt22:9-12 T 2:22:
Hib 11:17-18

hévhavin hik anoy.

23*Ep ma habitak hatdbm Wapdmbén anéy kapya
hanarn, “Ablaham hévhaviy Wapémbén ba intu
hayé yani nena any6 théthoy.” Ma halam yani
nena anéy anyo molo.

24 Aén ba oyala nena Opatu ba hévhaviry 16k
hadum anéy ku havin ma Wapémbéy halam yani
nena anyo théthoy. Ma min hanar abd éy hathak
Gpatu ba hévhaviy iyom ma anéy ku mi ami.

25 *Ma lemimimbi avi sek walilin Lahap imbin.
Yani ma aéniyom. Hawa Islael inir rjé éyé lory vani
ba hévisa ek elom buyary ba i. Yani hadum ku éy
ba intu Wap6mbén halam yani nena avi théthoy.

26 Kupik atu ba auk 16kmala mir) hamé ami, éy
ma rjama. Ma évhavir) atu ba anéy ku mi ma rjama
aén iyom.

3

Oyabin vembolék mavi

1 Aiyar théld, alalé nayala nena WapOmbér tem
indum ab0 16klokwar) ek y€l6 atu ba addy avomald
hathak évhaviy. Ba intu min mol6 béy andy nun-
dum ek numbitak né édon avomald ami.

2 Alald 16kth6 athak avak i silili ba adum kam-
bom lomaloma. Anydla miy havak i silili hathak
anéy abod ami, éy ma yani mabuy anéy ba hatom
eyabin linkupik sapén.

3 0dan6. Avomald ethak etak ndém yaOnate ha-
palananin) hék bokhos abélék ek évov hamo yak ma
bok béy éy hasopa iniy leninhavir.

* 2:23: Stt 15:6; 2Sto 20:7; Ais 41:8 * 2:25: Jos 2:1-21; Hib 11:31

4 Ma nomla yar) ma yer) ngwék. Yer ngwék ma
ndmbén ma lovak bén hayuv ma hathak hasisury
yer) €y ba hi. Ma dogtom ndm yabna andy te hék
domlokwar) ek havusiy hi loy) atu ba alar lahaviy
ni.

5 Ma aép iyom veqnbdlék ma ndm yadna ek
leyvinkupik. Ma dontom hatém indum ku béy lo-
maloma.

Lemimimbi nena atum yadna hatdom esar ba
émbOk kamur béy anon.

6*Ma venbolék ma hatém atum. Venbolék &y ma
hayo sif) hathak kambom lomaloma ba halumbak
bén ba hadum lenvinkupik sapéy habitak lelaik.
Atum én halém anéy loy) atum da hamo ba intu
hatom esar) alalOanir) 16kmala sapén, 1€k énték érn
endeba éy0 anér day.

7 AvOmald ethak ewa menak lo umya ma alim
I]gwék 16k alim lomaloma ba eyabir ba émo tiyin.

8 *Ma doptom anyd late min hatdm eyabiry
abolék ek énjék tinin ami. Mi, kambom hapipiyap
hék abolék ba hatom siniry habok avomald vono.

9 Alal6 évyer hathak veyinbolék hadén alal6anin
Kamik Any6 Béy. Ma verninbdlék dontom ény iyom
intu hanarn ek Wapdmbén imbulin) avomald takatu
ba yani hapesar i hatébm yanida.

10 Veninbolék dontom €&y iyom intu habd
Wap0Ombéy 10k hanary aboma havir. Aiyar) thélo,
én ma kambom anon.

11 Nar) 16k ngwék hatom nede valu abyar te e? Mi
anoy.

* 3:6: Mat 12:36-37;15:11,18-19  3:8: Lom 3:13



Jems 3:12 X Jems 3:18

12 Aiyar) théld, ngwék min hatdm ném rarn mavi
éndéy alalé ami. Ma ngbbén mirn hatdém injik étom
sabo ami. Ma yak te mir hatdm injik étdm 1g6béy
ami. Mi anon.

Auk mavi halém anéy Wap6mbéry

13 M6l6 opalé atu ba lokauk bén ba hayala
Wapdmbéy anéy lahavin? Injik anép auk mavi
én tho esak anény kobom théthon 16k ku takatu ba
hadum ba hamé malizya6.

14 Ma doptom lemdary hathak athén bép hék
kap6lom ba hudum ek osale any6 vi tho ba 6mor,
éyp ma min) Omb0 o ba onay nena hosopa abd
avanody ami. En ma honar) abdyar ba hubulir) abd
avanoy.

15 Auk éy ma auk pik 16k kapd6loy bd ba halém
anéy Sadar. Ma mir halém anéy lery ami.

16 Lony atu ba kobom ethale any6 vi tho 16k
leydan hathak athén bén hék, én ma tem O0pbm
nena ndémkama sapéy hamoé mayaliv ma kambom
lomaloma hék havir.

17 Ma dontom auk atu ba halém anéy ley) ma
mabuy andy. Auk ép hadum ek avOomalé némd
yOhOk imbiy 1 16k netauvir) i ma néwé ab6 vibiy,
ma néném kapolonin 16k nindum ku mavi loma-
loma, ma nindum kobom dontom éndén avomald
16kth6 ma nesopa théldda iniry abo sapén.

18 *AvOmald yoOhok takatu ba ethak idum ek
avOmalO némo yohok imbirn i ma hatom evatho iniy
yanvék ba hik andy, én ma kobom théthdn mavi
lomaloma.

* 3:18: Mat 5:9; Hib 12:11

4

Any0 lahavin némkama pik ma hatém hik vovak
hadén Wapombéy
1 *Malé te hadum ba moldé lemimnana ba uik
vovak havi) am? NoOm takén halém anép unim
thethanak takatu ba ibisok ek nundum kambom
lomaloma e? Intu én.
2Mob16 lemimhavin ndmlate atu ba mi hék molo.
Ba intu mo016 malemimkilik hathak ndm ér ba uik

any0 vond ma dontom mir) owa ami. Enma hadum
mol6 lemimyana ba uik vovak hathak. M616 miy
onar hik Wap6mbéy liy) ami ba intu mir) owa ami.

3 Ma onarn hik yani li) hathak n6mlate ma mir
othak owa ami eka? Unim auk ma lokbarn ba
lemimhavin noja ek injik unim thethanak v6no
iyom. Ba intu yani havasiry) nom &y ek mélo.

4 *M0l6 ma hatdm avOmald takatu ba idum
sek waliliy ba épdlik ek Wapdmbén ma evalory
ndmkama pik majay. Odano6! Opaléla takatu ba
leyinghavi) ndmkama pik ma pik anén né mold ba
hatom ik vovak hadéy WapOombéry.

5 WapOmbéy anén abd te bok hanarn nena,
“WapOmbéy madaluk laday hathak auk lokmala
atu ba hév hadén alalé.” Hosor nena ab06 én ma
ndm oyary e? Mi anoy!

6 *Ma Wapombén lahavin ném alald sa ba intu
habi anény wapém sam béyp anbn hadén alalo.
Hatdom anéy kapya hanar nena,

“WapOmbén havasir ek né éb6i ma hév wapém ek
né etauvin 1.” Gutpela Sindaun 3:34

* 41:Lom7:23 ¥ 4:4:Lom8:7;1Jon2:15  4:6: 1Pi5:5



Jems 4:7 xii Jems 4:13

7*Aén ba nodovak Wapdmbén. Ma nobasiny am
ek Sadar), ény ma tem yani etak mol6 ba ésov.

8 *Ma unu bidor) ek Wapdmbéy ma tem yani
élém bidor ek mo16. Ma molo6 né takatu ba udum
kambom, nusik bahemim ek nundum mavi. Ma
molo né auk ju, notak auk yay ek unim kapo6ldmim
imbitak mabur mavi.

9Ma lemimimbi m616nim kambom ba nodar 16k
lemimmalair). Ma mirn nomalik 10k lemmavi ami.
Mi, kap0ldmim malair) ba nodar) asén malér.

10 *Notauvin am énjék Any6 Béy ma, ma tem éso
molo liy.

Min nonan abdéma esak anyo vi ami

11 Aiyay théld, min nonar) ab6ma esak molOviyar
ami. MOlo0 takatu ba onarn abdma hathak
moldviyar) mena otatale moloviyar), én ma hatdom
onar) aboma lo otatale abo balabuy. Ma otatale
abo balabuy, éy ma mirn osopa ab6 balabury éy
ami. Mi, ubitak hatom abd balabuy anéy alar.

12 *Ma dontom abd balabuy anéy alan ma
doytom iyom. Yani €y iyom hatom indum ab6 ek
anép mavi ném0d ma anénp kambom némbini. O
opalé ba honar avomald inir) kambom bén?

Min nobam amda ami

13 *0dan6 katd! Molo takatu ba onar, “Yad
mena yamur la ma tem yélo ana malak bép te ek
nandum ku valu étdm sondabéy te émo loy) éy ek
napom valuseler béy.”

* 4:7: Ep6:12 * 4:8: Ais 1:16; Sek 1:3; Mal 3:7 * 4:10: Jop 5:11;
1Pi5:6 © 4:12:Lom2:1:14:4  4:13: Luk 12:18-20

14 *Aisé ka onan aén? Oyala nom atu ba tem
imbitak e? Mi, 0th6n ndm atu ba tem imbitak
éndéy yamun! Ma molénim l6kmala ma hatém
atum yova atu ba hamé dokte iyom ma tem mi.

15 Aép ba mavi ek mo6l6 nonar aénték, “Anyod
Bén anéylahaviy, ény ma tem yélo namo l6kmala ba
nandum ndm takatu ba leyinhabi ek nandum.”

16 Ma dontom mold othak dbdam ba obam am. En
ma kambom.

17*Aén ba opalé atu ba hayala kobom mavi ma
doytom mir) hadum ami, éy ma hadum kambom.

)

Né 16k némkama bén noko ek am

1 Mo616 avOmald 16k ndmkama béy, odand kato!
Malaiy lomaloma tem épdm molod ba intu noday
asép malén.

2 *M616nim ndmkama sapén lék hapalé ma didu
1ék edabén unim kwév lo sdp ba hatitip

3 ma da lék hathan unim gol lo seleva. Ma
da ép tem imbitak étOm atum ek esary mold
lemvimkupik 16k injik moélonim kambom thé.
Waklavéy pik lo lery anén darn 1ék habobo, ma
dontom Ov0ldo ndmkama denar.

4*Lemimimbi esak unim né ku takatu ba idum
ku émo6 unim ku kap6. Mir 6év i vuli hatdm inir
ku ami ba inir) aséy hi hapém Any0 Bén Loklokwar)
Lokthé Anén Odoy ba 1ék halano yov.

* 4:14: Sng 39:5,11; Snd 27:1 T 4:17: Luk 12:47 © 5:2: Mat
6:19 © 5:4:Lo24:14-15

5*Mo16 6md pik ma osopa unim lemimhavir 16k
thethayak ba oay) ndém bén hatdm etak bok haldk
balam lukmuk ba éth6y iniry) waklavon nijik i vond
1ék habobo.

6 M0616 othak udum abd ek nijik né théthény vond
ma mir éwé kambom éy viyar) ami.

Opbém malain ma némé malinyad
7*Aéy ba aiyar théld, ndmo malinyad ma noy-
abiny) Any0 Bép anéy endelém. Lemimimbi né
takatu ba evatho ndmkama hal6k ku kapd. Thélo
émo0 malinya0 ba eyabir) 6thom lo wak ek nindum

inin ku vémam. £y ma tem ndém indumbak ba injik
an6y mavi.

8 *Ma ndém6 malinyad aén iyom ma nobatho
kap0lomim lox). Any6 Béy anéy waklavoy endelém
1ék habobo.

9 Aiyay) thélo, miy kapdloy dindin esak am ami
ek Anyd Bép min indum ab0 esak molo ami.
Odang0, balabuy anép alar 1ék hamirn unyak ab6lék
yov ek nundum abd!

10 Aiyar thélo, lemimimbi _plopet taksébok ba
enar) ab6é hathak Any6 Bén anény athéy. Ewa vovary
ma dor]tom émo malinyad.

11 *Ma avOmal6 takatu ba ewa malain ba imir
l6klokwar) ma ayala nena théldo ewa WapOmbér
anép mek mavi. Ma bok olay6 Jop anéy kukuthiy
e? Hawa malair) bén ma doytom hamir 16klokwar.
Any06 Bén ma any0 lahiki 16k kap6 malain hathak

* 5:5:Luk16:25 © 5:7:Lo11:14;Jer5:24  5:8: Lom 13:11-12;
1Pi47 5:11: Kis 34:6; Jop 1:21-22; 2:10; Sng 103:8

anén avomal0 ba intu haver) yam ma hadum mavi
hadéy yani.

Min alalbé nanan avanény bin dake ami

12*Aiyar) théld, ndmbéy ma aénték. Mir nonar
nena avanoy bir) dake esak ler) 1o pik mena nomla
ek embatho unim ab6 lory ami. Mi, hudum aéy, éy
ma yako osau ba tem Any6 Bén ném vovar) éndérn
0. Ba intu honar) nena tem undum némlate, ény ma
undum étom atu ba honar. Ma hodo ek undum, éy
ma onar nena mi ek miry undum ami.

Né évhavin inin mek ma l6klokwan

13 Malaiy la hapom mol6 te, éy ma eter) mek.
Ma molo te lamavi, éy ma ném yer ek émbod
WapOmbéy.

14 *Ma molé te hapdm lijin, éy ma endam
avOmal0 évhaviy) inir) avaka ek netery mek éy0 yani
vOv 10k nisik esak ndm 1éylén esak Anyo Bén anén
athéy.

15*Ma inin mek atu ba eter) 16k évhavir) ma tem
indum 0pén mavi ma Anyo Béy tem éso yani lix).
Ma bok hadum kambom la, ény ma tem Anyod Béy
ném anéy kambom éy vé.

16 Ba intu m616 tomtom nonaiy unim kambom
bénimbin am ma notery mek esak am ek numbitak
mavi. Any0 théthén anén mek ma loklokwar) ba
tem injik anoy.

17 *Lemimbi plopet Elia. Yani ma any6 hatém
alalé. Lavidor ba hater mek ek mirn 6thom injik

* 5:12: Mat5:34-37 © 5:14: Mak 6:13 5:15: Mat 17:18-20
* 5:17: 1Kin 17:1; 18:1

ami, én ma 0thom mir hik ami hatém sondabén 16
ma walta te.
18 "Vém ma hater) mek hathak lonbd ma 6thom

hik ba ndmkama pik hik anon mavi.

Opatu ba hév yak ma noja yani esak lonbo

19 *Yenar) aiyarn thélo, molo te hév yak hathak
abo avandny ba molo te hawa 0pén hatup,

20 *8y ma lemimimbi nena, “Opatu ba hév anyd
hadum kambom te anéy auk sa ek hatak anép
kambom, éy ma hév dpén vé hék nama ma haluvir
anén kambom béy andn.”

* 5:18: 1Ki 18:42-45 © 5:19: Gal6:1 © 5:20: Snd 10:12; 1Pi
4:8

